Տ Ե Ղ Ե Կ Ա Ն Ք
<<Գույք օտարելու մասին>> Հայաստանի Հանրապետության կառավարության 

որոշման նախագծի ընդունման վերաբերյալ

1. Անհրաժեշտությունը` ՀՀ կառավարության որոշման նախագծի ընդունման անհրաժեշտությունը պայմանավորված է Արևշատ-Ռանչպար երկրորդ աստիճանի պոմպակայանի փակ 3200 մետր երկա​րու​​թյամբ ճնշումային (d=1420 մմ տրամագծով) խողովակաշարի «Սևան-Հրազդանյան-ջրառ» փակ բաժնետիրական ընկերության կողմից չօգտագործման հետևանքով տվյալ գույքի տնտեսության մեջ առավել արդյունավետ ներդրմամբ:
 
2. Ընթացիկ իրավիճակը և խնդիրները` «Սևան-Հրազդանյան-ջրառ» փակ բաժնետիրական ընկերությանը սեփականության իրավունքով պատկանող` 3200 մետր երկա​րու​​թյամբ Արևշատ-Ռանչպար երկրորդ աստիճանի պոմպակայանի փակ ճնշումային (d=1420 մմ տրամագծով) խողովակաշարը չի օգտագործվում ընկերության կողմից: Հաշվի առնելով նշվածը` որոշման նախագծով առաջարկվում է Արևշատ-Ռանչպար երկրորդ աստիճանի պոմպակայանի փակ ճնշումային (d=1420 մմ տրամագծով) խողովակաշարը օտարել մրցութային կարգով: 2013 թվականին 4 ջրօգտագործողների ընկերություններ վերակազմակերպվել են միացման ձևով, իսկ  որոշ ջրօգտագործողների ընկերությունների սպասարկման տարածքներում կատարվել են համապատասխան փոփոխություններ: Վերը նշված բարեփոխումների արդյունքում ընկերությունների մոտ առաջացել են կրեդիտորական պարտավորություններ: Որոշման նախագծով նախատեսվում է մեկամսյա ժամկետում որպես ընթացիկ դրամաշնորհ ՀՀ կառավարության պահուստային ֆոնդից օտարված գույքի արժեքի չափով գումար ստանալու միջոցով մարել համապատասխան ջրօգտագործողների ընկերությունների կրեդիտորական պարտավորությունները:

3. Տվյալ բնագավառում իրականացվող քաղաքականությունը` գույքի արդյունավետ օգտագործում: 

4. Կարգավորման նպատակը և բնույթը` Որոշման նախագծի կարգավորման նպատակը պայմանավորված է չօգտագործվող գույքի առավել արդյունավետ օգտագործմամբ և տնտեսության մեջ առավել արդյունավետ ներդրմամբ:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից և ստացվել են ՀՀ ֆինանսների ու ՀՀ արդարադատության նախարարությունների և ՀՀ ԿԱ պետական գույքի կառավարման վարչության կարծիքները: 
6. Ակնկալվող արդյունքը` Որոշման նախագծի ընդունմամբ համակարգում չգործող գույքը կվաճառվի` նպաստելով հանրապետությունում առկա գույքային միավորների առավել արդյունավետ օգտագործմանը, ինչպես նաև այլ ոլորտների գործունեության ակտիվության բարձրացմանը: Միաժամանակ կբարելավվեն ջրօգտագործողների ընկերությունների ֆինանսական վիճակը։  
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
ՏԵՂԵԿԱՆՔ

<<Գույք օտարելու մասին>> Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում եկամուտների նվազեցման կամ ծախսերի  ավելացման մասին

<<Գույք օտարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների նվազեցում կամ ծախսերի  ավելացում չի նախատեսվում:

ՏԵՂԵԿԱՆՔ
<<Գույք օտարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  լրացումներ կամ փոփոխություններ կատարելու անհրաժեշտության մասին

<<Գույք օտարելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:

ՏԵՂԵԿԱՆՔ
<<Գույք օտարելու մասին>> Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին

 Հասարակությանը նախագծի վերաբերյալ իրազեկումը`
<<Գույք օտարելու մասին>> Հայաստանի Հանրապետության կառավարության որոշման նախագիծը  տեղադրված է  ՀՀ տարածքային կառավարման նախարարության ջրային տնտեսության պետական կոմիտեի ինտերնետային կայքում:

Հասարակության մասնակցությունը նախագծմանը և/կամ քննարկումներին`


<<Գույք օտարելու մասին>> Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից և ստացվել են ՀՀ ֆինանսների ու ՀՀ արդարադատության նախարարությունների և ՀՀ ԿԱ պետական գույքի կառավարման վարչության կարծիքները: 

ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան






